
Manuel Parada Mascato

No Grove, e supostamente en calquera
porto das rias baixas, carenar as Dornas era todo un
acontecemento que se realizaba todos 0s anos no mes
de setembro, antes do longo inverno e previo a apertura
da veda do rasto aproveitando os dltimos dias de bo
tempo, especialmente cando o vento rolaba 6 norte.

O carenado dunha Dorna era unha faena
moi complexa. Para levala a cabo a parte de ter os
coflecementos e certa practica tifias que ter moita
destreza, ser habilidoso e moi rdpido traballando; non
todos os marifieiros, patréns ou armadores, eran tan
mafosos para levar a cabo o devandito labor.

Isto facia que nalgins casos cando se dispufia
a carenar, o oficiante non seguro de si mesmo pedialle
axuda a algin patrén esperto na materia. Dado que
nestes casos tales servizos, naqueles tempos non eran
remunerados, para conseguir que o veterano cedera 4
sta peticion, este desfaciase en eloxios e loanzas para
conseguir os seus favores.

~ No Corgo carendbanse moitas dornas

Como dixen ao principio, o carenado das dornas era
todo un acontecemento, porque ademais da funcién de
proteccion e estancado da Dorna, no intre de carenar,
ademais do patrén ou armador a sda muller e algin
fillo, tamén comparecian en torno ao pote cunha
gran expectacion outros marifieiros e curiosos que se
dispufian a facer as criticas mais esixentes e negativas,
sobre todo se 0 que carenaba non era moi adestrado ou
era novato nesta tarefa. Nada que dicir ten se o proceso

non se levaba a cabo coa mais estrita e escrupulosa
profesionalidade, conseguindo un acabado impecable
libre de manchéns, o mais branca posible e a sia vez
homoxénea e lisa (pulida).

Nunha praia como a de Peralto, con 50 ou 60
Dornas pendentes de carenar en dito mes o pote era en
moitos casos quen marcaba 0s tempos; 0s poucos que
habia eran pedidos de favor, xa que non todos dispufian
dun propio. Se a Dorna era de mais de nove cuartas o
pote xa llo habia que pedir a algiin estaleiro pois so eles
tifian un tan grande e en ambos casos a tinica condicién
era que este fora devolto en tal estado. Tamén habia
tabernas como era o caso de Casa Abel e a de Chapelo
que vendian os efectos navais necesarios para facer a
carena e tifian un pote para emprestar a quen lle fixera
falta.

As ferramentas necesarias eran:

Un pote de ferro fundido, bispeiro ou rasgueiro,
raspa de madeira, lata para o lume cunha vara facendo
de mango, rasqueta de ferro, garafete, martelo e unha
machada polo menos. O pote podia ser pequeno para
Dornas ata nove cuartas e mais grande para dornas
grandes tipo xeiteira de proa lanzada, o bispeiro
faciase cunha vara de unha brazada aprox., (redonda
normalmente) unhas fias de algodén (que tifias que
mercar en efectos navais) e se non faciase con tiras de
trapo de lenzo forte (de 30 cm. de longo por 2,5 cm. de
ancho aprox.) e arame ou cordel de cdnabo ben forte.
A vara refendiase en cruz por unha das puntas uns 12
cm., nesas fendas metianse as tiras de lenzo ou fias de
algodén, unha a un xeito e outra o outro cruzandoas
e moi ben apertadas unhas tras outras ata encher as
fendas e na punta da vara ddbaselle uns cotes co arame
ou co cordel de cénabo, se o pau rachaba debido 4
presion por baixo ddbaselle outros cotes igual que na
punta.

Tameén se facia a lata para o lume e a raspa de
madeira. Esta ultima facfase cunha vara dun par de
brazas 4 que se lle cravaba unha tdboa afiada na punta
a modo de espatula. A lata que normalmente era unha
tapa de bidén ou unha tapa ou a lata do marmelo tamén
se cravaba na punta dunha vara con cravos ben firme.

Os materiais necesarios eran:

Breu ou brea (vifia fundido en barris e habia que
arrincalo en pedras a base de cicel e martelo), xofre
(vendiano en barras de 5 cm. de @), estopa e sebo (mellor
si era de carneiro e sendn de vaca). As cantidades eran.
Para unha Dorna bichoca ou polbeira, 3 Kg de breu,
1 Kg e cuarto de xofre e tres cuartos de Kg de sebo.
Para Dornas de 9 cuartas de popa chea (chamadas do
Esperanseiro) as cantidades eran, 4 Kg de breu 1,5 Kg
de xofre e 1 Kg de sebo. E para unha Dorna xeiteira ou
rasqueira de mais de 12 cuartas, as cantidades eran na
mesma proporcion segundo as cuartas de quilla.

A brusca:

Antes de carenar habia que darlle brusca
a4 Dorna, e dicir tifias que sacarlle a carena vella
derreténdoa con lume. Isto faciase entre dous coa
dorna calzada e 4 banda, un collia a vara coa lata e
despois de enchela de patlo ou faisca prendialle lume
e acercando a lata por debaixo da Dorna fa movendo
de proa a popa, mentres que 0 compafieiro coa raspa
ia raspando esa carena derretida que a sda vez cafa na
lata avivando o lume. Esta faena requiria unha total
compenetraciéon entre estes dous compaiieiros que
tdboa a tdboa en menos de nada deixaban a Dorna lista.
Era moi importante a boa coordinacion entre estas dias
persoas.

Volta quilla arriba:

Despois de darlle brusca 4 Dorna tifiamos
que darlle a volta, manobra que no caso dunha Dorna
polbeira facidmolo entre tres homes, utilizabamos mais
a mafia que a forza. A volta de quilla consistia en virar
a Dorna erguendo a proa para volteala pivotando sobre
a popa evitando que a remadoira apoiara no solo. Unha
vez volteada calzabase de xeito que estas non apoiaran
no chan 4 vez que se facia unha focha na area aloxando
a proa, para non ter que calzar moi alto.

Mentres que para voltear unha xeiteira, a parte

dos marifieiros que se atopaban naquel intre na praia
habia que chamar xente polas tabernas.En este caso
distribuianse calzos polas bandas para repartir os pesos
da embarcacidn.
A disposicién para axudarse uns aos outros, naqueles
tempos era total, cousa que desapareceu xunto coa
carena, asi como tamén desapareceu o berro que facian
0s marifieiros no intre que volteaban ou botaban arriba
o0s barcos, para facer a forza todos a un tempo que era:
e levo, e levo, e levo, e levo .....

Unha vez dada volta & Dorna, coa rasqueta
habia que limpar os restos de carena vella das enxivas

CuLrural

ou escarvas e xuntas que necesitaran ser calafateadas
ata deixar a madeira limpa. Logo con estopa e brea
quente a ferver fas calafateando e metendo feltros
(estopa enchoupada en brea quente) en faltas de
madeira ou algtin né que tivese caido dalgunha tdboa.
Unha vez colocado o feltro, (manobra que se facia
cun ferro quente), antes de que arrefriara, habia que
apalpalo coas mans molladas en auga e apertalo ben.
No caso do né, ou que a falla de madeira fixera burato
habia que traballalo polas dias caras, manobra que
normalmente participaban os rapaces facendo presion
dende o interior da Dorna.

José <O Nifién” axudado polo seu sobrifio Manolo.

Cocer a carena:

Antes de facer a carena e unha vez revisado que
dispomos das ferramentas e materiais necesarios antes
citados, temos que asegurarnos de contar con lena
boa e suficiente que estea ben seca e tefia un tamafio
adecuado. O primeiro que metemos no pote é a brea
que temos en po e cachos pequenos. Se o resto eran
cachos grandes rompianse unha parte para botar no
pote, pero sempre tifias que deixar dias pedras enteiras,
unha grande e outra mais pequena (se cho vendian moi
desfeito sempre tifias que pedirlle esas dias pedras) para
conquerir que a coccion fora lenta e non se queimara a
mestura. A barra de xofre tamén se rompia en cachos,
pero deixabas enteira unha pedra de 5 cm. de longo
aprox. O sebo de % de kg botabas 2 e deixabas Y para
ir botando na medida que se necesitara.

Lume ao pote, bastante lume, ata que haxa
mais liquido que sélido e empezara a ferver, ese era
o momento de irlle baixando a intensidade o lume. As
partes s6lidas pegdbanse todas nun bloque que quedaba
no centro do pote, non se lle tocaba ata que este fora
moi pequeno, momento no que se botaba a pedra
grande de breu e a de xofre. Tamén se metia un pau




tas fendas faille falta

para ir remexendo e de vez en cando fas comprobando
se a carena branquexaba sacando o pau e deixando
arrefriar. Se non era asi, deixdbala seguir cocendo e
en canto vias que empezaba a branquexar xa metias
0 bispeiro facéndoo xirar fregando o mango entre as
mans para que se empapara. Ialo sacando e metendo
no pote e remexe que remexe, en canto vias o pau do
bispeiro que secaba en branco xa tiflas o caldo feito,
ese era 0 momento para empezar a carenar.

Encruallarse a carena:

Como podedes imaxinar, esta tarefa non era
ciencia certa e pouco menos era pan comido. Quero
dicir que non por seguir os pasos ao pé da letra do que
eu indico che vai a sair ben 4 primeira, pois hai moitos
factores a ter en conta e calquera despiste pddeche
xogar unha mala faena. A carena podiase encruallar
ou escurecer entre outros polos seguintes motivos: Si
se che arrefriaba a carena e espesaba moito a pesar
de recuperala con mais lume, por falta de xofre, pero
sobre todo non podia faltar a pedra de breu, non é
que tiveras que botarlle as ddas que gardaras, se non
que non podia faltar brea sdélida en todo o proceso.
O sebo e mailo xofre garddnbase pola mesma razon,
se tifla moito lume subia a carena, botaba por féra e
perdiase, intentabas evitalo retirando o lume e sacando
e metendo o bispeiro no pote ou botando unha pedra
de granito que roubara calor, esta pedra tifia que ser

redonda ou ovalada para que ao remexer rodara polo
fondo do pote e axudara a desfacer os sélidos. Estas
entre outras cousas, facian que as criticas dos curiosos
ali congregados foran constantes e cando algo de isto
pasaba, con moita sorna dician, “boh xa cho dicia eu”
ou “eu xa o sabia”. Pola contra cando as cousas saian
ben habia algunha gabanza, pero sobre todo reinaba un
silencio absoluto.

Carenar a dorna:

Empezabase sempre polas xuntas das tdboas da quilla,
por exemplo; primeiro pasabas o bispeiro a un xeito
pola xunta entre a quilla e a tdboa da quilla, da metade
para a proa e a seguinte pasada dibala da proa 4 metade
da Dorna pola xunta entre a tdboa da quilla e a tdboa
de virar e logo ddbase polo medio da taboa ata cubrila
e asi dese xeito fas dando cara 4 proa coa mesma ansia
sen parar ata acabar a banda, tendo en conta sempre
que as primeiras pasadas cando o bispeiro ten a carena
ben quente ddse nas xuntas das tdboas.

Mentres o marifieiro carenaba, outra persoa,
que normalmente era a muller, tifia que coidar do lume
e de que no pote quedaba a pedra de breu, remexendo
e tocdndoa co pau de vez en cando, se esta era pequena
e faltaba bastante por carenar tifia que botarlle a outra
que quedaba.

Ao carenar polo lado contrario a onde estaba
o pote, habia a dificultade engadida de que tifias que
bordear a Dorna correndo para que non che arrefriara
a carena do bispeiro. Nalgtns casos habia quen facia
outra fogueira polo outro lado da Dorna e ao rematar
unha banda, entre dous cambiabanlle o pote coa carena
espetando unha acha de lefia en cada asa. Esta manobra
faciase sempre nas dornas xeiteiras ou rasqueiras polo
seu maior tamaifio.

Faena de carenado en Lordelo

Tamén habfa que ter en conta que a menos
carena no pote, menos lume. Tifias que ter coidado non
tocar co bispeiro onde houbese piche e tamén coidar
que non se che queimara a carena, pois nestes dous
casos o carenado queddbache gris ou castafio, feito que
era moi mal visto polos observadores criticos.

Ao rematar, se non manchabas o bispeiro de

piche, coas mans untadas con sebo tifias que apertalo e
deixalo coma unha pelota e rapidamente recubriase con
mais sebo. Este bispeiro, a partir deste intre, cambiaba
de nome e pasaba a chamarse o rasgueiro e valia para
carenar outra dorna ese mesmo ano ou podia quedar
para carenar no ano seguinte. Tamén se utilizaba moito
para repasar algunha falta que aparecera durante o ano
ou se tifias algunha acometida, tamén era moi probable
que alguén che vifiera dicindo: non terds por ai un
rasgueiro para repasar unha falta?.
Unha vez rematada a faena coa Dorna ainda quilla
arriba e xa fria, s6 quedaba facer o corte (lifia de
flotacion) con piche. Este sempre era tema de discusién
e recibia as mais duras criticas: que se esta moi alto,
que si baixo, ese corte vai moi torto ou que si mais
baixo de couso que de arca. Tense dado o caso no que
o autor enfadado contestdballe dicindo, “toma, colle a
brocha e faino ti”

Mestres:

Quero recordar a meu sogro, o armador e
patrén St. Manuel Costa Prieto. A sta profesionalidade
e bo facer nesta e noutras tarefas marifieiras facia que
naquela (hoxe desaparecida) praia de Peralto, moitos
patréns e marifieiros solicitaban e recibian a axuda que
el desinteresadamente prestaba. Foron moitos os que
el ensinou e moitos mais os que rodeaban a stia Dorna
xeiteira a "Espafia" ou logo a "Fuxe" (polbeira) cando
el carenaba ou afoliaba, iso si, para ver, oir e calar.

Tamén quero mencionar casos Como
por exemplo Sr. Manuel Prol Costa “O Raposo”
tamén cofiecido como “O Artista” a quen a suda
profesionalidade e habilidade permitianlle facer un bo
carenado a pesar de que as criticas eran continuas e a
suia vez contraditorias durante todo o proceso, xa que o
proposito era atribulalo e pélo nervioso. Uns dicianlle
“Raposo, ese pote ten moito lume, ou que si pouco”,
outros “corrella mais, esta tiboa ten una falta, vdiseche
a queimar a carena, iso estache arrefriando moito”.
Pero a sta pamplina e bo humor permitianlle ademais
de non facer caso dos comentarios, non sé realizar un
traballo ben feito senén que o adornaba cuns bos grolos
de vifio. En cada cambio de manobra bota vai e bota
vén, que se lle arrimo un pouco o lume que si llo retiro
un pouquifio, mentres remexo no pote vai un traguifio
de vifio. Xa nas derradeiras pasadas de bispeiro
atreviase a largar este polo aire e, dando voltas, collelo
con bo xeito e mollalo de novo no pote. Logo, antes da
seguinte chumbada, pasdbao dando voltas arredor da
stia cintura facendo malabares e conseguindo arrincar
os aplausos do numeroso publico ali presente.

O curioso é que una vez rematada a faena
quedaba moi ben carenada a Dorna e el cunha boa
carena.

ra dar brusea e carenar

